
Manyan ba}i daga gwamnatin Nijeriya, wakilan ofisoshin jakadancin }asashe, 

maza da mata, ina mai farin cikin yi ma ku marhabin zuwa ga ganin wannan fim, 

na musamman, mai lambar yabo, na Muryar Amirka, (VOA), mai suna Mugunyar 

Tafiyar {ungiyar Boko Haram, (Boko Haram: Journey from Evil). Ofishin 

Jakadanci yana farin ciki, na musamman, da kasancewar Darektar Muryar Amirka, 

(VOA), Amanda Bennett, yau, a nan, da ma Babban Jami’in Sashen Harkokin 

Afrika, na Muryar Amirka, (VOA), Negussie Mengesha. Za su kuma kasance 

al}alai biyu, da za su tantauna game da irin yadda aka tsara wannan fim ]in, tare 

da takwarorinsu, biyu, na Nijeriya, da suka fito a cikin fim ]in, na yau. 

 

{ungiyar Boko Haram, muguwa, kuma annamimiyar }ungiyar ta’addanci ce, da ba 

ta da tausayi, ]aya daga cikin haramtattun }ungiyoyin dake duniya. Majalisar 

Harkokin {asashen Duniya, ta }iyasta }ungiyar ce ke da alhakin hallaka fiye da 

mutane dubu 28, har lahira, a tsakanin lokuttan watan Mayun 2011, zuwa yau. 

kuma jama’a, kusan miliyan biyu, da dubu 200, suka rasa muhallinsu, a Nijeriya, 

da yankin Fadamar Tabkin Chad, a sakamakon rikicin da }ungiyar ta haddasa. Da 

damanku, dake nan, sun shaida irin yadda rayuka suka salwanta, da ~arna da kuma 

]imbin asarar da }ungiyar ta Boko Haram ta sanya aka tabka. 

Duk da irin wannan mummunan bala’in dake da ala}a da boren, wannan fim ]in, 

na yau, na ]auke da sa}onnin da]a]a rayuka da turmin-danya, bisa ga irin }o}arin 

shigowar da jama’ar Nijeriya, da kamfanoni suka yi, a wannan fim ]in, wa]anda 



suka jajirce, wajen share hawayen irin munanan al’amurran da suka faru, a wannan 

tashin hankali. Dokta Fatima Akilu, ]aya daga cikin wa]anda za su tantauna yadda 

aka tsara majigin, ta taimaka, wajen tsara dabarun gwamnati, na “Rigakafi da 

{alubalantar Munanan Ra’ayoyi.” Tun wannan lokacin kuma, take jagorancin duk 

wani }o}ari, na fallasa duk wata ma}ar}ashiyar da ta’addancin ke shukawa, 

kazalika da taimaka wa wa]anda abin ya shafa, wajen fuskanta da kuma shawo kan 

duk wata damuwar da suke fama da ita. ‘Yar gwagwarmaya, Bukky Shonibarre, 

wadda za ta yi jawabi, a kwamitin, na ]aya daga cikin ]imbin matan da suka 

ha}i}ance, a kan zanga-zangar nan, ta a dawo da ‘yan matanmu, “Bring Back Our 
Girls,” na Chibok da ma Dapchi, har da ma, wa]anda ba a fayyace ba. Tasirin da 

wannan fim ]in ya yi, game da babbar kyautar Bikin Nunin Fina-finan Gidajen 

Telebijin, na Duniya, na shekarar 2018, a Birnin New York, da ma na kyaututtukan 

rukunin }asidai na duniya, har ya zuwa wannan watan na Afrilu. 

Ofishin Jakadancin {asar Amirka, na kuma yin wani yun}urin, tare da gwamnatin 

Nijeriya, da sauran ofisoshin jakadanci, da ma ]imbin }ungiyoyi, masu cin gashin 

kansu, dake nan, a yau, domin magance ]imbin sharrin da wannan rikici ya haifar. 

Haka kuma, ofishin Hukumar Inganta Ci Gaban {asashen Duniya, ta {asar 

Amirka, ya ja ragamar daidaita ]aukacin ayyukan gwamnatin {asar Amirka, kan 

bayar da tallafi, kazalika da taimaka sake gina duk wa]ansu }ananan cibiyoyin 

al’ummar dake da muhimmanci, ga sake shimfi]a kyautata jin da]in rayuwa, a 

dukan jihohin da wannan al’amari ya fi shafa, da ma yankunan arewacin Nijeriya. 

Ofishinmu na Harkokin Ha]in Kan Tsaro, a shirye yake, da ya tallafa wa sojojin 

gwamnatin Nijeriya, wajen tabbatar da kasancewa, a cikin shirin ya}ar }ungiyoyin 

Boko Haram, da na Islamic State, dake Yammacin Afrika. Haka Sashen Hul]armu, 

dake kula da duk wani }o}arin sa}onninmu, na CVE, na bayar da taimakon horar 

da irin wa]ansu jami’ai, ‘yan }asa, game da kyawawan hanyoyin da za su ri}a bi, 

wajen fallasawa, da kuma }aryata duk wani janhurun farfagandar }ungiyar ta Boko 

Haram. 

Kamar irin yadda Ambassador W. Stuart Symington ke }ara jaddadawa, irin 

wannan }o}arin, bai tsaya ga samun nasarar shiga takwarorinmu, dake gwamnatin 

Nijeriya, da }ungiyoyin al’umma, da kamfanoni ka]ai ba. Don haka, ina mai 

matu}ar farin cikin yi ma ku marhabin, ga kallon wannan majigin, wanda ke tattare 

da bikin gudanar da aikin, da kuma nasarorin takwarori da abokanmu, dake 

Nijeriya. Ina ma ku godiya. Yanzu, zan so gayyato Babbar Jami’in Sashen Muryar 

Amirka, (VOA), Negussie Mengesha, domin gabatar da babbar ba}uwarmu, 

Darektar Muryar Amirka, (VOA), Amanda Bennett, wadda za ta gabatar da 

majigin. 


